
“Moliya” kafedrasi professori

Annotatsiya. Mazkur maqolada global taraqqiyot şaroitida yoş avlodning intellektual salohiyatini rivojlantiriş, taʼlim va 
ilm-fan imkoniyatlaridan samarali foydalaniş hamda innovatsion faoliyatni kengaytiriş masalalari yoritilgan. Bugungi kunda 
raqamli texnologiyalar va sunʼiy intellektning jadal rivojlanişi yoşlarning bilim va könikmalariga qöyilayotgan talablarni 
özgartirmoqda. Şu nuqtayi nazardan, maqolada Özbekistonda oliy taʼlim, ilmiy tadqiqotlar va startap faoliyatini rivojlan-
tirişga oid maʼlumotlar tahlil qilingan. Şuningdek, olingan bilimlarni amaliyotda qöllaş, yoşlarni ilmiy izlanişlarga jalb etiş 
va yangi ğoyalarni innovatsion loyihalarga aylantiriş bilan boğliq masalalarga eʼtibor qaratilgan. Tadqiqot yakunida taʼlim 
sifati hamda ilmiy faoliyat samaradorligini oşiriş, universitetlar bilan işlab çiqariş örtasidagi hamkorlikni kuçaytiriş hamda 
yoşlarning ijodiy salohiyatini röyobga çiqarişga qaratilgan takliflar işlab çiqilgan.

Kalit sözlar: intellektual avlod, inson kapitali, global taraqqiyot, ilmiy salohiyat, taʼlim sifati, innovatsion ekotizim, raqamli 
transformatsiya, sunʼiy intellekt, ilmiy tadqiqotlar, bilimlar iqtisodiyoti, yoşlar.

Аннотация. В статье рассматриваются вопросы развития интеллектуального потенциала молодого поколения 
в условиях глобального развития, эффективного использования возможностей образования и науки, а 
также расширения инновационной деятельности. Сегодня стремительное развитие цифровых технологий 
и искусственного интеллекта меняет требования к знаниям и навыкам молодёжи. В связи с этим в статье 
анализируются данные, связанные с развитием высшего образования, научных исследований и стартап-
деятельности в Узбекистане. Особое внимание уделяется практическому применению полученных знаний, 
привлечению молодёжи к научным исследованиям и преобразованию новых идей в инновационные проекты. В 
заключение разработаны предложения, направленные на повышение качества образования и эффективности 
научной деятельности, укрепление сотрудничества между университетами и производством, а также раскрытие 
творческого потенциала молодёжи.

Ключевые слова: интеллектуальное поколение, глобальное развитие, образование, наука, инновации, 
человеческий капитал, цифровые технологии, потенциал молодёжи.

Abstract. This article examines the development of young peopleʼs intellectual potential in the context of global progress, 
the effective use of educational and scientific opportunities, and the expansion of innovative activities. Today, the rapid 
development of digital technologies and artificial intelligence is changing the knowledge and skills required of young 
people. In this regard, the article analyzes data related to the development of higher education, scientific research, and 
startup activities in Uzbekistan. It also focuses on the practical application of acquired knowledge, the involvement of 
young people in scientific research, and the transformation of new ideas into innovative projects. Finally, the article pres-
ents recommendations aimed at improving the quality of education and the effectiveness of scientific activities, strength-
ening cooperation between universities and industry, and helping young people realize their creative potential.

Keywords: intellectual generation, global development, education, science, innovation, human capital, digital technolo-
gies, youth potential.

K I R I Ş
XXI asrda jahon iqtisodiyoti va ijtimoiy taraqqiyotida bilim, axborot va texnologiyalarning ahamiyati tobora 

ortib bormoqda. Anʼanaviy iqtisodiyotda tabiiy resurslar, moddiy kapital va mehnat asosiy omillar hisoblangan 
bölsa, bugungi kunda insonning intellektual salohiyati, ijodiy fikrlaşi va yangi bilimlar yaratiş qobiliyati ham 

strategik ustunlik manbaiga aylanmoqda. Ayniqsa, sunʼiy intellekt, avtomatlaştiriş va raqamli platformalarning 
rivojlanişi iqtisodiy faoliyat mazmunini özgartirmoqda.

Global taraqqiyot mamlakatlardan zamonaviy texnologiyalarni özlaştiriş bilan birga, ularni mustaqil yaratiş 
va takomillaştirişni ham talab etadi. Buning uçun bilimli, taşabbuskor, tanqidiy fikrlaydigan va özgarişlarga 
moslaşa oladigan avlodni şakllantiriş zarur. Intellektual avlod deganda bilimlarni özlaştiriş, tahlil qiliş, mustaqil 
xulosa çiqariş va yangi ğoyalarni ijtimoiy-iqtisodiy muammolarni hal etişga yönaltira oladigan insonlar tuşuniladi. 
Şu sababli intellektual salohiyat nafaqat akademik bilimlarni, balki ijodkorlik, masʼuliyat va uzluksiz örganiş 
könikmalarini ham qamrab oladi.

Mazkur yönaliş Özbekistonning uzoq muddatli taraqqiyot maqsadlarida ham muhim örin tutadi. 2023-
yil 11-sentabrda qabul qilingan PF–158-son Farmon bilan tasdiqlangan “Özbekiston-2030” strategiyasida 
taʼlim sifatini oşiriş, inson salohiyatini rivojlantiriş va ilmiy-innovatsion faoliyatni qöllab-quvvatlaşga alohida 
eʼtibor qaratilgan [1]. Şavkat Mirziyoyev yurtdoşlarimizni Özbekiston Fanlar akademiyasi taşkil etilganining 
80 yilligi bilan tabriklab, öz nutqida   ilm-fanning mamlakat taraqqiyotidagi örnini taʼkidlab şunday deganlar: 
“Maʼlumki, milliy tariximizda yorqin iz qoldirgan birinçi va ikkinçi Renessanslar zamirida avvalo ilm-fan yutuqlari 
mujassamdir. Bugun biz barpo etayotgan Uçinçi Renessans poydevori ham, heç şubhasiz, inson kapitali, ilm-
fan, innovatsiya va yangi kaşfiyotlar asosida bunyod qilinadi. 

Şu bois “Özbekiston – 2030” strategiyasi doirasida ilmiy va innovatsion faoliyat uçun zamonaviy 
infratuzilmalar yaratiş, ilm-fan va işlab çiqariş integratsiyasini mustahkamlaş böyiça keng kölamli çora-
tadbirlarni belgilab oldik. Xususan, ilm-fanga yönaltiriladigan mablağlarning yalpi içki mahsulotdagi uluşini 
2025-yilga qadar 6 marta, 2030-yilgaça esa 10 marta oşirişni rejalaştirganmiz.

Bunday strategik vazifalarni amalga oşirişda birinçi navbatda sizlar kabi ilm-fan namoyandalarining ulkan 
salohiyatiga tayanamiz. Biz yurtimizdagi barça olim va tadqiqotçilarni har tomonlama qöllab-quvvatlaş va 
ilmiy muassasalarning moddiy-texnik bazasini yanada mustahkamlaş uçun bundan buyon ham zarur kuç va 
imkoniyatlarni işga solamiz” [2]. Bu yondaşuv ilmiy izlanişlarni rivojlantiriş va ularning natijalarini amaliyotga 
tatbiq etiş muhimligini körsatadi. Özbekistonda oliy taʼlim imkoniyatlarining kengayişi, ilmiy faoliyatni qöllab-
quvvatlaş va innovatsion infratuzilmaning rivojlanişi yoşlarning intellektual salohiyatini röyobga çiqariş uçun 
imkoniyat yaratmoqda. Biroq kutilgan natijalarga erişiş taʼlim sifati, ilmiy tadqiqotlar samaradorligi, mehnat 
bozori bilan hamkorlik va yangi işlanmalarni amaliyotga joriy etiş darajasiga boğliq. Şu nuqtayi nazardan, 
intellektual avlodni şakllantirişda taʼlim, ilm-fan va innovatsiyalar örtasidagi uzviy aloqani örganiş dolzarb ilmiy-
amaliy ahamiyatga ega.

M A V Z U G A  O I D  A D A B I Y O T L A R  Ş A R H I
Intellektual avlodni şakllantiriş, inson salohiyatini rivojlantiriş va taʼlimning iqtisodiy taraqqiyotdagi örnini 

örganişda özbekistonlik olimlar hamda davlat rahbarlarining asarlari muhim nazariy asos bölib xizmat qiladi.
Q.X. Abdurahmonovning “Mehnat iqtisodiyoti” darsligida mehnat resurslari, inson faoliyati va mehnat 

samaradorligi bilan boğliq masalalar yoritilgan. Uşbu asar inson salohiyatini iqtisodiy rivojlaniş bilan boğliq 
holda örganiş uçun muhim manba hisoblanadi [3]. 

N. Raxmonqulova va T. Muxammedovning “Iqtisodiy bilimlarning inson kapitalini rivojlantiriş va boşqarişdagi 
ahamiyati va dolzarbligi” nomli tadqiqotida inson kapitalining iqtisodiy rivojlaniş va turmuş darajasini 
yaxşilaşdagi örni tahlil qilingan. Mualliflar inson kapitalini rivojlantirişda intellektual bilimlar, könikmalar va 
iqtisodiy bilimlarning ahamiyatiga eʼtibor qaratgan [4]. 

Özbekiston Respublikasining Birinçi Prezidenti Islom Karimov “Yuksak maʼnaviyat — yengilmas kuç” 
asarida maʼnaviyat, taʼlim-tarbiya va yoş avlod kamolotining jamiyat hayotidagi örnini yoritgan. Asarda insonning 
maʼnaviy şakllanişi va yoş avlodni tarbiyalaş masalalariga alohida eʼtibor berilgan. Uşbu qaraşlar intellektual 
avlodni şakllantirişda bilim bilan bir qatorda maʼnaviy yetuklik ham muhimligini asoslaşga yordam beradi [5]. 

Özbekiston Respublikasi Prezidenti Şavkat Mirziyoyevning taʼlim, ilm-fan va yoşlar taraqqiyotiga oid 
qaraşlarida insonning intellektual salohiyati mamlakat rivojlanişining muhim omili sifatida baholanadi. 
Prezidentning “Dunyodagi har qaysi davlat, har qaysi xalq birinçi navbatda özining intellektual salohiyati, 
yuksak maʼnaviyati bilan qudratlidir” degan fikri mazkur mavzuning dolzarbligini yaqqol ifodalaydi [6]. 

Umuman olganda, körib çiqilgan manbalar intellektual avlodni şakllantirişda taʼlim, kasbiy bilim, maʼnaviy 
tarbiya va inson salohiyatidan samarali foydalaniş muhimligini körsatadi. Mazkur maqolada uşbu qaraşlar 
asosida taʼlim, ilm-fan va innovatsiyalar örtasidagi boğliqlik hamda ularning Özbekiston taraqqiyotidagi 
ahamiyati örganiladi.

T A D Q I Q O T  M E T O D O L O G I YA S I
Tadqiqot davomida tizimli yondaşuv, statistik tahlil, qiyosiy tahlil va mantiqiy umumlaştiriş usullaridan 

foydalanildi. Statistik tahlil orqali Özbekistonda oliy taʼlim sohasidagi talabalar soni va ularning jinsiy tarkibiga 
oid körsatkiçlar örganildi. Qiyosiy tahlil yordamida yoşlarning taʼlim, robototexnika va sport sohalaridagi yutuqlari 
soliştirildi. Tizimli yondaşuv asosida taʼlim, ilm-fan va innovatsiyalarning intellektual salohiyatni şakllantirişdagi 
özaro boğliqligi tahlil qilindi. Mantiqiy umumlaştiriş orqali olingan natijalar asosida tegişli xulosa va takliflar 
işlab çiqildi. Tadqiqotning axborot bazasini rasmiy statistik maʼlumotlar, normativ-huquqiy hujjatlar va ilmiy 
adabiyotlar taşkil etdi.

T A H L I L  V A  N A T I J A L A R
Sönggi yillarda Özbekistonda xotin-qizlarning ijtimoiy faolligini oşiriş, yoşlarning intellektual salohiyatini 

rivojlantiriş, taʼlim sifatini yaxşilaş hamda mamlakatning xalqaro miqyosdagi nufuzini mustahkamlaşga 
alohida eʼtibor qaratilmoqda. Mazkur yönalişlarda amalga oşirilayotgan islohotlar natijasida taʼlim, ilm-fan, 
zamonaviy texnologiyalar va sport sohalarida salmoqli yutuqlarga erişilmoqda. Xotin-qizlarni har tomonlama 
qöllab-quvvatlaş davlat siyosatining muhim yönalişlaridan biri hisoblanadi. Buning yaqqol misoli sifatida 2026-
yilda mamlakatimizning turli hududlarida yaşovçi 26 nafar iqtidorli qizning Zulfiya nomidagi Davlat mukofoti 
bilan taqdirlanganini keltiriş mumkin. Uşbu mukofot taʼlim, fan, adabiyot, madaniyat, sanʼat, sport va axborot 
texnologiyalari sohalarida yuksak natijalarga erişgan, taşabbuskorligi va ijtimoiy faolligi bilan tengdoşlariga 
namuna bölayotgan qizlarni rağbatlantirişga xizmat qiladi [7]. Xotin-qizlarning rivojlanişi va jamiyat hayotida 
faol iştirok etişi, avvalo, taʼlim oliş imkoniyatlari bilan çambarças boğliq. Özbekiston Respublikasi Milliy statistika 
qömitasi maʼlumotlariga köra, 2025/2026-öquv yili boşida mamlakatimiz oliy taʼlim taşkilotlarida tahsil olayotgan 
talabalar soni 1 million 535 ming nafarga yetgan. Bu körsatkiç avvalgi öquv yiliga nisbatan 102,2 ming nafarga 
yoki 7,1 foizga köpdir. Jinslar kesimida talabalarning 782,9 ming nafari ayollar, 752,1 ming nafari erkaklar 
hissasiga töğri kelgan. Demak, ayollar jami talabalarning qariyb 51 foizini taşkil etib, oliy taʼlimdagi iştirokida 
sezilarli örin egallamoqda [8]. Taʼlim sohasidagi rivojlanişning muhim jihatlaridan yana biri- Özbekiston oliy 
taʼlim muassasalarining xalqaro akademik makondagi örnini mustahkamlaşdir. 

1-rasm. Oliy taʼlimdagi talabalar1

Mamlakat yoşlarining salohiyati nafaqat taʼlim va akademik faoliyatda, balki zamonaviy texnologiyalar 
hamda muhandislik sohasida ham namoyon bölmoqda. Xususan, 2025-yil avgust oyida Toşkent şahridagi 
“Yangi Özbekiston” boğida ötkazilgan tadbirda 1 946 nafar yoş muhandis bir vaqtning özida 1 946 ta kiçik 
robotni yiğib, robototexnika yönalişida Ginnes rekordini örnatdi. Uşbu natija yoşlarning muhandislik, dasturlaş 
va innovatsion texnologiyalarga bölgan qiziqişini kuçaytiriş, şuningdek, Özbekistonning ilmiy-texnik salohiyatini 
xalqaro miqyosda namoyiş etiş nuqtayi nazaridan muhim ahamiyatga ega [9].

Mazkur yutuqning mantiqiy davomi sifatida 2026-yilda Özbekiston yoşlarining xalqaro robototexnika 
musobaqasida erişgan ğalabasini qayd etiş mumkin. Janubiy Koreyaning Inçxon şahrida ötkazilgan FIRST 
Global Çallenge 2026 xalqaro musobaqasida Özbekiston terma jamoasi qariyb 190 mamlakat jamoalari 
orasida birinçi örinni egallab, jahon çempioni böldi. Uşbu muvaffaqiyat yoşlarning texnik bilimlari, muhandislik 
könikmalari, jamoaviy işlaş qobiliyati va innovatsion fikrlaş salohiyatining amaliy ifodasi böldi. Erişilgan natijalar 
munosabati bilan terma jamoa boş murabbiysi “Sodiq xizmatlari uçun” medali, jamoaning yana 13 nafar vakili 

1	  Manba: Muallif işlanmasi.

esa “Kelajak bunyodkori” medali bilan taqdirlandi [10].

2-rasm. Özbekiston yoşlarining xalqaro muvaffaqiyatlari2

Özbekiston yoşlarining xalqaro miqyosdagi muvaffaqiyatlari sport sohasida ham yaqqol közga 
taşlanmoqda. Mamlakatimiz futbol tarixidagi muhim voqealardan biri — milliy terma jamoaning 2026-
yilgi FIFA Jahon çempionatiga ilk bor yöllanma olişi va musobaqada iştirok etişidir. Bu natija Özbekiston 
futbolining rivojlanişida yangi bosqiçni boşlab berdi hamda yoş avlod örtasida futbolga bölgan qiziqişni oşiriş 
uçun muhim omil böldi [11]. Özbekiston sportçilarining Olimpiya öyinlaridagi natijalari ham mamlakat sport 
tizimining rivojlanayotganidan dalolat beradi. Jumladan, Parij şahrida 2024-yilda ötkazilgan yozgi Olimpiya 
öyinlarida Özbekiston delegatsiyasi 8 ta oltin, 2 ta kumuş va 3 ta bronza medalini — jami 13 ta medalni 
qölga kiritdi. Natijada mamlakatimiz umumjamoa hisobida 206 davlat orasida 13-örinni egallab, mustaqil 
Özbekiston tarixidagi eng yaxşi Olimpiya natijasini qayd etdi. Ayniqsa, ayol sportçi Diyora Keldiyorovaning 
dzyudo böyiça oltin medalni qölga kiritişi mamlakatimiz sport tarixida alohida ahamiyatga ega böldi [12]. 
       Yuqoridagi natijalar Özbekistonda xotin-qizlar va yoşlarni qöllab-quvvatlaş, taʼlim imkoniyatlarini kengaytiriş, 
ilm-fan va innovatsion texnologiyalarni rivojlantiriş hamda sportni ommalaştirişga qaratilgan saʼy-harakatlarning 
turli yönalişlarda namoyon bölayotganini körsatadi. Zulfiya mukofoti sohibalarining eʼtirof etilişi, oliy taʼlimda 
ayollar uluşining ortişi, robototexnika böyiça xalqaro ğalabalar va sportçilarning tarixiy natijalari yoş avlodning 
intellektual, ijodiy va jismoniy salohiyatini röyobga çiqariş mamlakat taraqqiyotining muhim omillaridan biri 
ekanini tasdiqlaydi.

X U L O S A  V A  T A K L I F L A R
Tadqiqot natijalari global taraqqiyot şaroitida intellektual avlodni şakllantiriş mamlakatning iqtisodiy 

va ijtimoiy rivojlanişida muhim ahamiyatga ega ekanini körsatadi. Taʼlim imkoniyatlarining kengayişi bilan 
bir qatorda, bilim sifati, mustaqil fikrlaş, ilmiy izlaniş va yangi ğoyalarni amaliyotga tatbiq etişga ham eʼtibor 
qaratiş lozim. Çunki inson kapitalidan samarali foydalaniş innovatsion rivojlaniş va iqtisodiy raqobatbardoşlikni 
oşirişga xizmat qiladi. Şu munosabat bilan taʼlim jarayonida tanqidiy fikrlaş va amaliy könikmalarni rivojlantiriş, 
yoşlarning ilmiy loyihalarini qöllab-quvvatlaş, universitetlar bilan işlab çiqariş korxonalari örtasidagi hamkorlikni 
kuçaytiriş maqsadga muvofiq. Şuningdek, yoşlarning raqamli texnologiyalar va sunʼiy intellektdan foydalaniş 
könikmalarini oşiriş, istiqbolli startaplarni moliyalaştiriş hamda ilmiy işlanmalarni tijoratlaştiriş uçun qulay şaroit 
yaratiş zarur.

Xulosa qilib aytganda, intellektual avlodni şakllantiriş taʼlim, ilm-fan va innovatsiyalarni özaro uyğun 

2	  Manba: Muallif işlanmasi.

rivojlantirişni talab etadi. Yoşlarning bilim va ijodiy salohiyatidan samarali foydalaniş Özbekistonning innovatsion 
taraqqiyotiga, iqtisodiy barqarorligiga va xalqaro miqyosdagi raqobatbardoşligiga munosib hissa qöşadi.

